
LAPORAN JAWATANKUASA KIRA-KIRA WANG NEGARA (PAC)
PARLIMEN BERHUBUNG PENGURUSAN PENGENDALIAN ACARA
OLEH KEMENTERIAN PELANCONGAN DAN KEBUDAYAAN.

1. PENDAHULUAN.

Pengurusan Pengendalian Acara adalah merupakan sebahagian
daripada penemuan audit yang dibangkitkan dalam Laporan Ketua Audit
Negara Tahun 2013 (Siri 3), yang dibentangkan di Parlimen pada 10
November 2014.

Jawatankuasa Kira-Kira Wang Negara (PAC) Parlimen telah
memutuskan untuk membincangkan isu tersebut pada 7 April 2015 iaitu
dalam Mesyuarat Bilangan 21 Tahun 2015.

2. OBJEKTIF PERBINCANGAN JAWATANKUASA KIRA-KIRA
WANG NEGARA (PAC) PARLIMEN.

Selaras dengan mandat yang diberi di bawah Perkara 77 Peraturan-
peraturan Majlis Mesyuarat Dewan Rakyat serta Perkara 304 (a) Arahan
Perbendaharaan (Pindaan 2008), PAC Parlimen telah memanggil Ketua
Setiausaha (KSU) Kementerian Pelancongan dan Kebudayaan (KPK).
PAC Parlimen telah membincangkan penemuan Audit berhubung
Pengurusan Pengendalian Acara bertujuan:

e Mengenal pasti dasar Kerajaan yang berkaitan dengan perkara
tersebut;

e Mengenalpasti sama ada perkara tersebut dibuat selaras
dengan peraturan Kerajaan yang berkuat kuasa; dan

e Mengesyorkan tindakan-tindakan yang patut diambil terhadap
pihak-pihak yang terlibat.

SKOP DAN METODOLOGI.

Perbincangan telah dibuat melalui pendekatan berikut:

4.

41.

e Menjemput Ketua Audit Negara atau wakilnya bagi memberi
penjelasan awal berhubung isu yang dibangkitkan;

e Memanggil pihak-pihak yang terlibat dalam Pengurusan
Pengendalian Acara termasuklah KSU KPK dan pegawai-
pegawai daripada KPK dan jabatan agensi di bawah KPK yang
terlibat; dan

e Menjemput wakil dari agensi pusat seperti Kementerian
Kewangan; Jabatan Akauntan Negara; Jabatan Perkhidmatan
Awam (JPA) dan Unit Perancang Ekonomi untuk hadir
bersama.

LATAR BELAKANG.

Kementerian Pelancongan Dan Kebudayaan Malaysia (KPK)
ditubuhkan antaranya bagi meningkatkan sumbangan sektor
pelancongan kepada ekonomi negara dan merakyatkan seni,
budaya serta warisan melalui acara/aktiviti seni dan budaya ke
arah 1Malaysia.

Strategi yang digunakan bagi meningkat dan menggalakkan
pelancongan domestik dan kedatangan pelancong dari luar
negeri adalah melalui acara pembangunan industri; promosi
pelancongan dan acara mega Kementerian sama ada di bawah
kendalian Sektor Pelancongan dan Sektor Kebudayaan.

Jumlah perbelanjaan yang dilibatkan bagi pengurusan acara di
Kementerian adalah berjumlah RM78.96 juta (93.5%) berbanding

peruntukan berjumlah RM84.47 juta pada tahun 2011, RM69.24
juta (78.4%) berbanding peruntukan berjumlah RM88.34 juta
pada tahun 2012 dan RM89.94 juta (94.9%) berbanding
peruntukan berjumlah RM94.78 juta pada tahun 2013.

Di bawah Sektor Pelancongan, terdapat acara vyang
diklasifikasikan sebagai acara home-grown iaitu acara yang
dirancang serta dilaksanakan sendiri oleh Kementerian dan
Pejabat Kementerian Pelancongan Dan Kebudayaan Malaysia
Negeri (KPK Negeri).

Selain itu, Kementerian/KPK Negeri turut terlibat dalam
penganjuran acara pelancongan lain yang dianjurkan oleh agensi
Kerajaan/swasta sama ada dalam bentuk kerjasama atau
sumbangan/tajaan.

Bagi tempoh tahun 2011 hingga bulan Mac 2013, acara
pelancongan yang dianjurkan oleh Kementerian telah dirancang
dan dilaksanakan oleh Bahagian Pembangunan Industri
Kementerian

Manakala bagi acara yang dijalankan selepas itu, ia telah
dirancang dan dilaksanakan oleh Bahagian Sekretariat Visit
Malaysia Year 2014 (VMY 2014).

Bagi acara yang dirancang di peringkat negeri ia telah
dilaksanakan oleh KPK Negeri yang berkaitan.

Satu Jawatankuasa Induk dilantik oleh Penolong Pengurus yang
kemudiannya bertanggungjawab melantik Jawatankuasa Kerja
untuk melaksanakan proses/operasi penganjuran acara bagi
memastikan  kelancaran dan pemantauan keseluruhan
pelaksanaan pengendalian acara.

Di bawah Sektor Kebudayaan, pelaksanaan dan pemantauan
acara telah dibuat oleh Bahagian Pengurusan Acara Kebudayaan
(BPAK) dan Bahagian Perhubungan Antarabangsa (Kebudayaan)

yang dahulunya di bawah tanggungjawab Kementerian
Penerangan, Komunikasi dan Kebudayaan.

Dalam menjayakan acara ini, BPAK/Bahagian Perhubungan
Antarabangsa (Kebudayaan) telah menggunakan konsep
penganjuran acara yang dilaksanakan melalui penubuhan
Jawatankuasa Induk yang dipengerusikan oleh Ketua Setiausaha
Kementerian/Timbalan Ketua Setiausaha (Kebudayaan) dan
Jawatankuasa Kerja yang melibatkan Jabatan/Badan
Berkanun/Agensi di bawah Kementerian, Pejabat Kerajaan
Negeri serta Pejabat Kerajaan Tempatan. Bagi setiap
program/acara antara 11 hingga 17 Jawatankuasa Kerja
dipertanggungjawabkan mengikut bidang tugas yang ditetapkan.

HASIL PERBINCANGAN DAN PENEMUAN.

Sesi perbincangan dimulakan dengan penjelasan awal mengenai isu
Pengurusan Pengendalian Acara dalam Laporan Ketua Audit Negara
Siri 3 Tahun 2013 oleh wakil Ketua Audit Negara kepada PAC Parlimen.
Selanjutnya, pihak yang terlibat dengan isu yang dibangkitkan iaitu KPK
telah dipanggil memberikan keterangan. Perkara yang dibincangkan
pada umumnya diringkaskan seperti berikut:

5.1.

Penjelasan Awal Oleh wakil Ketua Audit Negara.

Wakil Ketua Audit Negara memaklumkan bahawa pengauditan
yang dijalankan adalah Pengurusan Pengendalian Acara, KPK
yang telah dibentangkan dalam Siri 3, Laporan Ketua Audit
Negara Tahun 2013 pada10 November 2014.

Secara rumusannya, antara penemuan Audit yang dibangkitkan
terhadap pengauditan Pengurusan Pengendalian Acara adalah
seperti berikut:

Improper payment disebabkan pengurusan pembayaran
yang lemah di mana pembayaran dibuat tanpa dokumen
sokongan yang lengkap. Dokumen pengesahan
pelaksanaan tidak disertakan kerana tiada mekanisme
atau kaedah yang sistematik dan seragam untuk
pegawai menyemak dan mengesahkan kesempurnaan
kerja bagi setiap item yang dinyatakan di dalam kontrak.

Spesifikasi bekalan dan perkhidmatan yang tidak
mematuhi peraturan. Terdapat unsur-unsur yang boleh
dikenakan tindakan tatatertib.

Pemilihan lokasi acara yang dibuat oleh pejabat KPK
Pahang pada tahun 2011 hingga 2012 di mana 12 acara
telah dibuat di bandar Raub dengan kos pengendalian
berjumlah RM5.23 juta. Namun, tiada justifikasi yang
jelas dan kedatangan pelancong ke Raub hanyalah
0.4% sahaja.

Pelantikan kontraktor khusus untuk menjalankan kerja
perkhidmatan perhubungan awam yang tidak sesuai
dengan fungsi Kementerian.

Secara mandatnya, aktiviti promosi dan perhubungan
awam sepatutnya dilaksanakan oleh Tourism Malaysia.
Selain itu, keperluan perolehan bagi melaksanakan
projek tersebut dan needs statement tidak disediakan.

Berdasarkan skop dan spesifikasi kontrak, skop kerja
tidak diperincikan dan anggaran disediakan secara lump
sump.

Perbandingan harga yang dibuat mendapati kontrak
yang dibuat oleh Kementerian mewakili 910% atau
sembilan kali ganda nilai kontrak yang dibuat mengikut
nilai bulanan oleh Tourism Malaysia. Semak silang yang
dibuat turut mendapati persamaan kerja yang dibuat
bagi kedua-dua projek tersebut. Bagi output kerja
compile press clipping, provide translation and
commercial value to all Visit Malaysia Year 2014 media
release terdapat persamaan skop kerja sehingga 80%
dengan output kerja kontraktor Tourism Malaysia.

Ketidakselarasan dalam aspek perancangan di mana
untuk sampel yang disemak didapati sewaan kerusi
banquet melebihi jumlah makanan yang ditempah
antara 53.9% hingga 300%.

Pengisian acara yang tidak seimbang daripada segi
penglibatan kaum dan tidak selaras dengan objektif
utama acara untuk memperkenalkan sajian tempatan di
mana program yang dijalankan turut memfokuskan
kepada juadah-juadah negara lain.

Pengurusan keselamatan untuk Program Pesta Air
Labuan pada tahun 2011, didapati lokasi pemasangan
bunga api tidak selamat dan dikhuatiri boleh
membahayakan keselamatan dan harta benda awam di
kawasan tersebut.

viii. Penyenggaraan selepas tamat acara di mana bagi acara

Festival Bunga dan Taman Putrajaya 2011 terdapat 3
pontun yang sepatutnya dikeluarkan pada 31 Julai.
Bagaimanapun sehingga 8 Ogos 2011, ia masih tidak
dikeluarkan dan tong vyang digunakan untuk
mengapungkannya didapati mengandungi sisa toksik
yang berbahaya dan boleh mencemarkan hidupan
akuatik di tasik tersebut.
Selain itu, bagi acara Royal Pahang Billfish International
Challenge, didapati Jeti Pantai Bernas di Kuala Rompin
masih belum dibaik pulih sepenuhnya serta tidak diurus
dengan baik.

ix. Kelemahan dalam pemantauan projek di mana bagi
Sektor Pelancongan, laporan pelaksanaan tidak
disediakan kecuali bagi projek Pesta Air Labuan. Secara
umumnya laporan pelaksanaan dan perbelanjaan perlu
disediakan  sektor = kebudayaan. @ Bagaimanapun
penyediaan minit mesyuarat atau dokumen berkaitan
tidak dibuat dengan baik dan tidak disimpan dengan
teratur.

Xx. Tiada garis panduan khusus dikeluarkan bagi bantuan
kewangan untuk projek-projek atau  program
pelancongan yang dilaksanakan oleh agensi ataupun
NGO.

5.2. Penjelasan Oleh Ketua Setiausaha (KSU) KPK:

Penjelasan YBhg. Datuk Dr. Ong Hong Peng, KSU KPK
berhubung isu yang dibangkitkan adalah seperti berikut:

e Pemilihan bandar Raub sebagai tapak lokasi acara dengan
peruntukan RM5.23 juta adalah berdasarkan kepada inisiatif
Strategi Lautan Biru Kebangsaan (National Blue Ocean
Strategy).
la merupakan kerjasama strategik antara komuniti tempatan
NGO dan agensi-agensi Kerajaan bagi membangunkan
bandar Raub sebagai destinasi pelancongan baru.
Berdasarkan kepada Raub Integrated Tourism Development
Blueprint, ia berkait rapat dengan hala tuju Kementerian
untuk menyambungkan frail pelancongan dari Genting ke
Raub dan juga ke Eastern Corridor dan merupakan projek
perintis pelancongan laluan Pantai Timur.

e Bagi isu improper payment, terdapat senarai semak

dokumen bayaran yang terdiri daripada invois perdagangan,
salinan Surat Setuju Terima dan Siji Pengesahan
Perkhidmatan.
Penambahbaikan telah dibuat di mana perlunya sijil
pengesahan bekalan perkhidmatan di tapak. Dokumen-
dokumen telah disediakan bagi tujuan pembayaran. Bagi
pembayaran Citrawarna, ia dibuat mengikut kontrak di mana
kontrak yang dibuat adalah mengikut masa.

e Kontrak perhubungan awam yang dibuat oleh Kementerian
adalah khusus untuk satu kempen Tahun Melawat Malaysia
di peringkat domestik dan antarabangsa yang melibatkan
lebih daripada 200 acara dan lebih daripada 50 acara mega.
Kontrak Tourism Malaysia hanya memfokuskan kepada
penyediaan draf ucapan dan media releases untuk kegunaan
Tourism Malaysia.

Skop kerja kontrak adalah berbeza. Ekspektasi, fungsi dan
skop di bawah Tahun Melawat Malaysia adalah lebih besar

8



LAPORAN JAWATANKUASA KIRA-KIRA WANG NEGARA (PAC) PARLIMEN
BERHUBUNG PENGURUSAN PENGENDALIAN ACARA
OLEH KEMENTERIAN PELANCONGAN DAN KEBUDAYAAN

dan komprehensif selain tugas, tanggungjawab dan output
yang lebih tinggi dari segi complexity, frekuensi dan intensiti
yang diperlukan.

e Bagi isu kontrak perhubungan awam yang tidak terperinci
dan ditetapkan secara lump sump, pemotongan telah dibuat
bagi sembilan skop kerja dari bulan Jun hingga Ogos.
Tindakan penambahbaikan juga telah diambil di mana:

>

Kementerian telah mewujudkan dan melaksanakan
garis panduan pengesahan perkhidmatan dan
bekalan bagi pengurusan acara;

Mewujudkan dan melaksanakan garis panduan
bantuan kewangan kepada jabatan/agensi bagi
pengurusan acara;

Mengemas kini dan melaksanakan prosedur kerja
ISO bagi pengurusan acara Kementerian;

Mengamalkan pre-audit yang merupakan self-
regulation;,

Mewajibkan semua pegawai yang terlibat dalam
pengurusan acara untuk menghadiri kursus
perolehan/kewangan;

Mulai dari tahun 2015, wakil daripada Bahagian
Kewangan turut dilibatkan dalam pemeriksaan
perkhidmatan dan bekalan di tapak; dan

Mendapatkan khidmat nasihat Unit Audit Dalam dan
Unit Integriti bagi urusan perolehan bayaran dan
pengesahan perkhidmatan/bekalan mengikut
keperluan.

5.3. Penjelasan Oleh Timbalan Pengarah Kanan (Bahagian
Perkhidmatan) JPA:

e Bagi kes improper payment, JPA telah menubuhkan
Jawatankuasa Siasatan dan pertuduhan kepada pegawai-
pegawai dari segi urusan pembayaran telah dibuat
berdasarkan kepada laporan siasatan. Bagaimanapun,
kesemua pegawai telah berjaya membebaskan diri dari
segi pertuduhan kerana bukti-bukti kepada baucar
bayaran, tandatangan dan sebagainya telah dikemukakan.
Semasa pengauditan dijalankan, perkara tersebut
disimpan atau tidak didedahkan kepada audit.

Jawatankuasa Kira-kira Wang Negara

